
Susret  visokog  predstavnika
sa generalnim sekretarom UN-a
i evropskim liderima u Beču
Bosna i Hercegovina, kao mjesto susreta različitih religija i
tradicija,  ima  potencijal  da  igra  značajnu  ulogu  u
promoviranju  interkulturalnog  i  interreligijskog  dijaloga  u
Evropi, rekao je visoki predstavnik Valentin Inzko danas u
Beču.  Tom  prilikom  je  imao  kratke  susrete  sa  generalnim
sekretarom  Ujedinjenih  naroda  Ban  Ki-moonom,  turskim
premijerom  Recepom  Tayyipom  Erdoganom  i  drugim
visokorangiranim  političkim  zvaničnicima  u  okviru  Petog
globalnog  foruma  Saveza  civilizacija  UN-a.  „Stoljećima  je
Bosna i Hercegovina bila mjesto na kojem se ukrštaju kulture,
prepoznatljivo po vjerskom pluralizmu i toleranciji,“ dodao je
Inzko.

Visoki  predstavnik  je  održao  i  bilateralni  sastanak  sa
zamjenikom premijera i ministrom vanjskih poslova Luksemburga
Jeanom Asselbornom. Luksemburg je nedavno započeo dvogodišnji
mandat u svojstvu nestalne članice Vijeća sigurnosti UN-a.

Inzko  je  informirao  svoje  sagovornike  da  predstojeće
pridruživanje Hrvatske Evropskoj uniji predstavlja izazov, ali
i šansu za Bosnu i Hercegovinu da ostvari napredak u procesu
evroatlantskih  integracija.  „Kako  bi  Bosna  i  Hercegovina
postigla opipljiv napredak, politički lideri moraju tražiti
kompromis  i  usredsrediti  se  na  ekonomske  prioritete  i
vladavinu  prava.  Antidržavne  inicijative  moraju  napokon
prestati. One samo odvlače pažnju s drugih daleko hitnijih
pitanja, kao što je stvaranje novih radnih mjesta, rekao je
visoki predstavnik.“

Globalni  forum  je  najznačajniji  skup  u  okviru  Saveza
civilizacija  UN-a.  Ovaj  Forum  okuplja  visokopozicionirane

zvaničnike, stručnjake, kao i brojne aktere interkulturalnog i
interreligijskog dijaloga iz cijelog svijeta.

Foto: Visoki predstavnik Valentin Inzko i zamjenik premijera i
ministar vanjskih poslova Luksemburga Jean Asselborn


